ტექნიკური დავალება
ბოდორნა-ღრმაღელეს გვირაბის ინსპექტირებისათვის
შესავალი: მომსახურების სამუშაოთა მოცულობა მოიცავს დაახლოებით 40 კმ სიგრძის წყალმომარაგების გვირაბის ინსპექტირებას, რომელიც წარმოადგენს ქალაქ თბილისისთვის კრიტიკულ ინფრასტრუქტურას. განხორციელებული ინსპექტირება საფუძვლად დაედება შემდგომში დეტალურ კვლევებსა და სარეაბილიტაციო სამუშაოების მომზადებას.

მომსახურების მოცულობა:
1. გვირაბის ინსპექტირება;
2. გვირაბში არსებული დეფექტების აღწერა;
3. სარეაბილიტაციო სამუშაოების პრიორიტეტების დადგენა; 
4. ინსპექტირების ანგარიშის მომზადება.
საკვალიფიკაციო მოთხოვნები:
1. პრეტენდენტის ზოგადი ინფორმაცია- უნდა მოიცავდეს როგორც კომპანიის ისტორიას, ორგანიზაციული სტრუქტურის შესახებ ინფორმაციას, ასევე თანამშრომელთა რაოდენობას და შესრულებული სამუშაოების შესახებ შეჯამებას.  
2. მსგავსი საპროექტო გამოცდილება (ჰიდროტექნიკური  ნაგებობების და ჰიდრავლიკური გვირაბების ინსპექტირება, სარეაბილიტაციო სამუშაოების პროექტირება) - მინიმუმ სამი პროექტის აღწერილობა, რომელიც მოიცავს შესრულებული სამუშაო ლოკაციას, დამკვეთს და მიმდინარე პროექტთან შესაბამისობას/რელევანტურობას. დამკვეთს აქვს უფლება მოითხოვოს, წარმოდგენილი შესრულებული სამუშაოების კონტრაქტის ასლების,მიღება-ჩაბარებების აქტების და სხვა მსგავსი დოკუმენტაციის წარდგენა.
3. რეკომენდაციები –  მინუმუმ სამი რეკომენდაცია, რომელშიც მოცემული უნდა იყოს კომპანიის სახელწოდების, საკონტაქტო მისამართი, ტელეფონის ნომერი და ელ.ფოსტის მისამართი.
4. ტექნიკური შეთავაზება: აღნიშნულ ნაწილში წარმოდგენილი უნდა იყოს შესასრულებელი სამუშაოს დეტალური აღწერა (მეთოდოლოგია), შესრულების ვადა, წარმოსადგენი დოკუმენტების ჩამონათვალი, გამონაკლისები, პირობები და დაშვებები.
5. პროექტის მართვა და კომუნიკაცია: აღნიშნულ ნაწილში წარმოდგენილი უნდა იყოს სამუშაოს შემსრულებლის შესახებ ინფორმაცია (ჩართულ პირთა რაოდენობა, მათ შორის სამუშაოსა და პასუხისმგებლობის გადანაწილება, საკომუნიკაციო სტრუქტურა და ჩართულ პირთა რეზიუმეები (მოთხოვნის შემთხვევაში)).
პრეტენდენტმა უნდა მიუთითოს თითოეული შემოთავაზებული პირის ექსპერტიზის სფერო და ასევე მიუთითოს, რომელ პირს ექნება მთავარი პასუხისმგებლობა პროექტის სხვადასხვა ამოცანების შესრულებაზე. ძირითად პერსონალს უნდა ჰქონდეს მნიშვნელოვანი და შესაბამისი გამოცდილება იმ სფეროში, რომლისთვისაც მათ შესთავაზებენ მომსახურების გაწევას. ტენდერის მონაწილემ უნდა წარმოადგინოს ინფორმაცია, რომ აღნიშნული პირები ადგილობრივად იქნებიან ხელმისაწვდომები, სამუშაოს შესრულებისთვის განკუთვნილი ვადის განმავლობაში. 
